
[bookmark: _GoBack]ACORD DE LA MESA DEL PARLAMENT PEL QUAL S’APROVA LA VERSIÓ EN OCCITÀ (ARANÈS) DE LA LLEI 2/2019, DEL 20 DE MAIG, DE MODIFICACIÓ DE LA LLEI 6/2008, DEL 13 DE MAIG, DEL CONSELL NACIONAL DE LA CULTURA I DE LES ARTS

De conformitat amb el que disposen l’article 6.5 de l’Estatut d’autonomia de Catalunya; l’article 4 de la Llei 2/2007, del 5 de juny, del Diari Oficial de la Generalitat de Catalunya, i l’article 7 de la Llei 35/2010, de l’1 d’octubre, de l’occità, aranès a l’Aran, la Mesa del Parlament, en la sessió tinguda el dia 3 de desembre de 2019, ha aprovat la versió en occità, en varietat aranesa, de la Llei 2/2019, del 20 de maig, de modificació de la Llei 6/2008, del 13 de maig, del Consell Nacional de la Cultura i de les Arts, aprovada pel Ple del Parlament en la sessió tinguda el dia 9 de maig de 2019 i publicada en el Butlletí Oficial del Parlament de Catalunya número 334, del 14 de maig de 2019, i en el Diari Oficial de la Generalitat de Catalunya número 7880, del 22 de maig de 2019, el text de la qual es reprodueix a continuació, a l’efecte que es publiqui en el Diari Oficial de la Generalitat de Catalunya i s’hi inclogui el número i la data de la llei publicada, i també la fórmula de promulgació.


Palau del Parlament, 3 de desembre de 2019

El secretari segon	El president





David Pérez Ibáñez	Roger Torrent i Ramió


Lei 2/2019, deth 20 de mai, de modificacion dera Lei 6/2008, deth 13 de mai, deth Conselh Nacionau dera Cultura e des Arts


Preambul

Dempús d’un ample debat seguit d’un important consens politic, eth Parlament de Catalonha aprovèc era Lei 6/2008, deth 13 de mai, deth Conselh Nacionau dera Cultura e des Arts. Era creacion d’aguest organisme signifiquèc ua hita importanta ara ora d’articular era politica culturau en Catalonha.

Era Lei 6/2008 siguec modificada, especiaument en çò que hè a aspèctes foncionaus e competenciaus, entre d’auti, pera Lei 11/2011, deth 29 de seteme, de reestructuracion deth sector public entà agilizar era activitat administrativa, e pes leis de mesures fiscaus e financères deth 2014 e eth 2015.

Damb es resolucions 360/VIII e 641/IX deth Parlament de Catalonha se nomentèren es sèt membres deth Plenari deth Conselh. Eth 21 de junhsèga de 2016 acabèc eth mandat de quate d’eri. Un renoncièc ath cargue eth 17 de deseme de 2018, mentre qu'es auti tres l’exercissen en foncions, pendenti d’èster renauits per cinc ans mès coma maximom o dera prenuda de possession des naui membres. Eth 3 de deseme de 2014 un aute membre deth Plenari presentèc era renóncia, e eth 21 de gèr de 2019 acabèc eth mandat des auti dus, que non podien èster renauits, pr'amor qu'auien acabat eth dusau mandat.

Atau, dempús deth 21 de gèr de 2019 sonque tres des sèt membres deth Plenari exercissen eth cargue, circonstància que compòrte ua situacion juridicament irregulara deth Conselh, pr'amor que non se complissen es condicions qu'establissen es articles 6 e 8 dera Lei 6/2008, que garantissen eth foncionament der organisme e er exercici des responsabilitats qu'eth Parlament de Catalonha li manèc.

Aguesta situacion irregulara afècte eth quòrum de besonh entà qu'eth Plenari adòpte acòrds, pr'amor qu'er article 8.c dera Lei 6/2008 establís qu'entà que se constituïsque validament cau era preséncia d'aumens quate membres, includit eth president.

Donques, cau modificar era Lei 6/2008 entà qu'eth Conselh pogue exercir es responsabilitats qu'a encomanades.


Article 1. Modificacion der article 6 dera Lei 6/2008

Se modifiquen es apartats 2 e 3 der article 6 dera Lei 6/2008, deth 13 de mai, deth Conselh Nacionau dera Cultura e des Arts, que demoren redigits dera manèra següenta: 

«2. Eth Plenari deth Conselh Nacionau dera Cultura e des Arts ei integrat per sèt membres, nomentadi peth Parlament d’entre persones damb experiéncia e de prestigi reconeishut en encastre culturau e artistic. S'a de velhar entà qu'era composicion deth Plenari recuelhe era pluralitat des disciplines artistiques e age presents critèris generacionaus, territoriaus e d'igualtat de genre.

»3. Era Presidéncia dera Generalitat a d’elaborar era prepausa de lista de membres deth Conselh. Es representants des sectors culturaus an de manar prepauses entà que poguen èster prenudes en consideracion. Era Presidéncia dera Generalitat, en tèrme de dètz dies dempús deth cessament des membres deth Conselh per quinsevolhe des causes qu'establís er article 11, a d’elevar era prepausa de lista ath Parlament, que l’a d’acceptar o refusar integraument, per majoria absoluta en prumèra votacion o per majoria simpla en dusau votacion.»


Article 2. Addicion d’un apartat ar article 11 dera Lei 6/2008

Se hig un apartat, eth 3, ar article 11 dera Lei 6/2008, damb eth tèxte següent: 

«3. En supòsit a qué hè referéncia er apartat 1.a, es membres deth Plenari contunhen d'exercir eth cargue en foncions enquiara prenuda de possession des naui membres.»


Disposicions transitòries 

Prumèra. Membres deth Plenari qu'acabèren eth sòn mandat eth 21 de gèr de 2019 

Es membres deth Plenari deth Conselh Nacionau dera Cultura e des Arts qu’acabèren eth sòn dusau mandat eth 21 de gèr de 2019 contunhen d'exercir eth cargue en foncions enquiara prenuda de possession des naui membres, d’acòrd damb çò qu'establís er article 11.3 dera Lei 6/2008. Non ei aplicable çò qu'establís er article 11.2 en çò que hè ara durada deth mandat de naui membres.


Dusau. Membres deth Plenari qu'acabèren eth sòn mandat eth 21 de junhsèga de 2016 

Eth nomentament des membres deth Plenari deth Conselh Nacionau dera Cultura e des Arts qu’acabèren eth sòn mandat eth 21 de junhsèga de 2016 demore prorogat enquiara prenuda de possession des naui membres. Non ei aplicable çò qu'establís er article 11.2 en çò que hè ara durada deth mandat de naui membres. 


Tresau. Efèctes des foncions des membres deth Plenari 

Es foncions qu'es membres deth Plenari deth Conselh Nacionau dera Cultura e des Arts amien a tèrme pendent eth tèrme comprenut entre er acabament deth sòn mandat e era prenuda de possession des naui membres produsissen efèctes en çò que tanh autant ath desvolopament dera activitat deth Conselh coma ara reconeishença des drets que les corresponen coma membres deth Plenari. 


Disposicion derogatòria

Se derògue era disposicion transitòria dera Lei 6/2008, deth 13 de mai, deth Conselh Nacionau dera Cultura e des Arts.


Disposicions finaus

Prumèra. Abilitacion pressupostària

Es precèptes que compòrten despenses damb cargue as pressupòsti dera Generalitat produsissen efèctes a compdar dera entrada en vigor dera lei de pressupòsti corresponenta ar exercici pressupostari immediatament posterior ara entrada en vigor d'aguesta lei.


Dusau. Entrada en vigor

Aguesta lei entre en vigor londeman d’auer estat publicada en Diari Oficial de la Generalitat de Catalunya.

